
	1.
	Իրավական ակտի ընդունման անհրաժեշտությունը

	
	ՀՀ կառավարության 2024 թվականի հուլիսի 25-ի «Անշարժ գույք հետ վերցնելու և ամրացնելու մասին» № 1135-Ա որոշմամբ ՀՀ միջուկային անվտանգության կարգավորման կոմիտեին (այսուհետ՝ կոմիտե)  ամրացվել է Երևան, Աջափնյակ, Ալիխանյան եղբայրների փողոց թիվ 2 հասցեում գտնվող՝ 516,2 քառ. մետր ընդհանուր մակերեսով արհեստանոցը, 102,3 քառ. մետր ընդհանուր մակերեսով օժանդակ շինությունը և դրանց զբաղեցրած, օգտագործման ու սպասարկման համար անհրաժեշտ ընդհանուր բաժնային սեփականություն հանդիսացող՝ 0,55701 հա հողամասը՝ ռադիոքիմիական ռեֆերենսային լաբորատորիայի ստեղծման, ինչպես նաև կոմիտեի և «Միջուկային և ռադիացիոն անվտանգության գիտատեխնիկական կենտրոն» փակ բաժնետիրական ընկերության աշխատողների համար  վարչական շենքի կառուցման նպատակով։ 
Որոշման  ընդունումը բխում է նաև ՀՀ և Եվրոպական հանձնաժողովի միջև ստորագրված «Հայաստանում միջուկային անվտանգության, ճառագայթային պաշտպանության և ռադիոակտիվ թափոնների կառավարման ենթակառուցվածքների ամրապնդում» ֆինանսավորման համաձայնագրից՝ (արժեքը կազմում է շուրջ  12,900,000 եվրո), հաստատվել է ՀՀ նախագահի 2024թ․ դեկտեմբերի 27-ի ՆՀ-405-Ն հրամանագրով։ 
ՀՀ 2025 թվականի պետական բյուջեում վերը նշված տարածքում շենքի կառուցման համար նախագծանախահաշվային փաստաթղթերի մշակման աշխատանքների համար ֆինանսավորում չի նախատեսվել։


	2.
	Ընթացիկ իրավիճակը և խնդիրները

	
	Երևան, Աջափնյակ, Ալիխանյան եղբայրների փողոց թիվ 2 հասցեում գտնվող տարածքում շենքի կառուցման համար անհրաժեշտ նախագծանախահաշվային փաստաթղթերի ձեռքբերման և տեղական վճարների համար ներկայումս անհրաժեշտություն է առաջացել ՀՀ քաղաքաշինության կոմիտեին  հատկացնել  25300,0 հազ.դրամ գումար` 20300,0 հազ.դրամը համաձայն ՀՀ քաղաքաշինության կոմիտեի կողմից տրամադրված շենքի կառուցման աշխատանքների խոշորացված ծախսերի հաշվարկի (տեղեկանքը կցված է), որից 19000,0 հազ․ դրամ նախագծանախահաշվային փաստաթղթերի ձեռքբերման համար, 1300,0  հազ․ դրամ փորձաքննության ծառայությունների։
 5000,0 հազ.դրամ պարտադիր վճար համաձայն ՀՀ Երևան քաղաքի ավագանու 28.11.2012 թ. № 535-Ն և 24.12.2024 թ. № 265-Ն  որոշումներով սահմանված՝  բնակելի, հասարակական և արտադրական նպատակային նշանակության շենքերի և շինությունների կառուցման համար նախագծման թույլտվության տրամադրում, 1001-ից 2000 քառակուսի մետր ընդհանուր մակերես ունեցող շենքերի և շինությունների համար գոտիականության սահմանված դրույքաչափերով։ Երևան,Աջափնյակ, Ալիխանյան եղբայրների փողոցը համաձայն վերոհիշյալ որոշման գտնվում է 3-րդ գոտում ։
Եվրոպական միությունը պատրաստակամություն է հայտնել աջակցելու Հայաստանում ճառագայթային լաբորատորիայի ստեղծմանն ու գործարկմանը` տրամադրելով ժամանակակից սերտիֆիկացված սարքեր, սարքավորումներ, նմուշառման, անհատական պաշտպանության միջոցներ, հրահանգներ, իրականացնել անձնակազմի պատրաստում և վերապատրաստում՝ պայմանով, որ ժամանակին տրամադրվի կամ կառուցվի համապատասխան շենք։ 

ՀՀ կառավարության 2021թ․ օգոստոսի 18-ի «Հայաստանի Հանրապետության կառավարության 2021-2026թթ․ ծրագիր» №1363-Ա որոշման 3․4 Էներգետիկա բաժնի, ՀՀ կառավարության 2021թ․ նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիր» №1902-Լ որոշման «Տարածքային կառավարման և ենթակառուցվածքների նախարարություն» բաժնի 27-րդ կետի, ՀՀ կառավարության 2021թ․ հունվարի 14-ի «Հայաստանի Հանրապետության էներգետիկայի բնագավառի զարգացման ռազմավարական ծրագրին (մինչև 2040 թվականը), Հայաստանի Հանրապետության էներգետիկայի բնագավառի զարգացման ռազմավարական ծրագրի (մինչև 2040 թվականը) իրագործումն ապահովող ծրագիր-ժամանակացույցին հավանություն տալու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» №48-Լ որոշման դրույթների համաձայն նախատեսվում է ձեռնարկել միջոցառումներ ՀԱԷԿ-ի 2-րդ էներգաբլոկի շահագործման ժամկետի ավարտին շահագործման հանձնել նոր միջուկային էներգաբլոկ։
Նման միջոցառման իրականացման համար անհրաժեշտ է լինելու կոմիտեն և կոմիտեին գիտատեխնիկական աջակցություն ցուցաբերող կազմակերպությունը համալրել նոր կադրերով, ինչպես նաև իրականացնել նոր մասնագետների վերապատրաստում: Կենտրոնն ակտիվ մասնակցություն է ունենալու ստեղծվելիք ռադիոքիմիական ռեֆերենսային լաբորատորիայի շահագործման աշխատանքներում և իր պատրաստակամությունն է հայտնում ֆինանսական ներդրում ունենալ կառուցվելիք շենքի շինարարական աշխատանքներում։ Միանվագ վճարում կատարելու դեպքում կենտրոնի նման փոքր կազմակերպության համար կարող է ստեղծվել ֆինանսական ծանր վիճակ, ուստի առաջարկում ենք շենքի կառուցման նախագծային և շինարարական աշխատանքներում կենտրոնի մասնակցության վերաբերյալ առաջարկը քննարկելիս դիտարկել դրա դիմաց տարաժամկետման տարբերակը՝ հինգ տարի։ Ենթադրվում է, որ կենտրոնի ներդրմամբ կառուցված տարածքը կենտրոնին կտրամադրվի սեփականության իրավունքով։
Ներկայումս ՀՀ միջուկային անվտանգության կարգավորման կոմիտեն 43 հաստիքով զբաղեցնում է Երևան քաղաքի Տիգրան Մեծի 4 հասցեում գտնվող շենքի 5-րդ և 6-րդ հարկերը, ընդհանուր 738քմ․ տարածքով մակերես։
Նոր միջուկային բլոկի կառուցման, ինչպես նաև գործող ատոմային էլեկտրակայանը շահագործումից հանելու գործընթացների շրջանակում ՀՀ-ի կողմից վավերացված ատոմային էներգիայի բնագավառի միջազգային մի շարք կոնվենցիաների և ՀՀ օրենսդրությամբ կոմիտեին վերապահված գործառույթների կատարումն ապահովելու համար անհրաժեշտություն է առաջանալու կոմիտեն համալրել ևս 30-40 նոր մասնագետներով (հաստիքներով)։ Համալրման պարագայում առկա տարածքը չի բավարարելու նոր մասնագետներին գրասենյակային տարածքներով ապահովելուն։ 
Ատոմային էներգիայի միջազգային գործակալության և կոմիտեի միջև գործող տեխնիկական համագործակցության, աջակցության ծրագրերի շրջանակում (արժեքը կազմում է շուրջ  1,893,500 եվրո  գումար) կոմիտեն արդեն իսկ ստացել է սարքավորումներ շուրջ  600 հազար եվրո արժողությամբ: 
Երևան, Աջափնյակ, Ալիխանյան եղբայրների փողոց թիվ 2 հասցեում լաբորատորիա ունենալը Հայաստանի Հանրապետության կառավարության աջակցությունն է նշված ծրագրերի և ֆինանսավորման համաձայնագրի իրականացմանը:


	3.
	Կարգավորման նպատակը և բնույթը

	
	Երևան, Աջափնյակ, Ալիխանյան եղբայրների փողոց թիվ 2 հասցեում շենքի կառուցման աշխատանքների նախագծանախահաշվային փաստաթղթերի մշակման և տեղական վճարների համար ՀՀ քաղաքաշինության կոմիտեին տրամադրել 25300.0 հազ.դրամ:

	4.
	Նախագծի մշակման գործընթացում  ներգրավված ինստիտուտները և անձինք

	
	Նախագիծը մշակվել է  ՀՀ միջուկային անվտանգության կարգավորման կոմիտեի կողմից, հիմք ընդունելով  ՀՀ քաղաքաշինության կոմիտեի կողմից տրամադրված շենքի կառուցման աշխատանքների խոշորացված ծախսերի վերաբերյալ տեղեկանքը, ՀՀ Երևան քաղաքի ավագանու 28.11.2012 թ. № 535-Ն և 24.12.2024 թ. № 265-Ն  որոշումները , 

	5.
	Ակնկալվող արդյունքը

	
	Որոշման ընդունմամբ կկազմվեն Երևան, Աջափնյակ, Ալիխանյան եղբայրների փողոց թիվ 2 հասցեում շենքի կառուցման աշխատանքների նախագծանախահաշվային փաստաթղթերը, որոնց հիման վրա կիրականացվի վերոհիշյալ տարածքի վերակառուցումը, ապահովելու Հայաստանի Հանրապետության ստանձնած միջազգային պարտավորությունների կատարումը՝ ժամանակակից պահանջներին համապատասխանող ճառագայթային չափումների ռադիոքիմիական ռեֆերենսային լաբորատորիա ստեղծումը․ 
Կիրականացվի Եվրոպական միության և ատոմային էներգիայի եվրոպական համայնքի ու դրանց անդամ պետությունների և Հայաստանի Հանրապետության միջև համապարփակ և ընդլայնված գործընկերության համաձայնագրի հավելված 2-ում ներառված «Մարդու կողմից սպառման համար նախատեսված ջրում ռադիոակտիվ նյութերի մասով առողջության պահպանմանը ներկայացվող պահանջները սահմանելու մասին» 2013/51/22.10.2013, «Իոնացնող ճառագայթումից առաջացող վտանգներից պաշտպանության անվտանգության հիմնական ստանդարտները սահմանելու մասին» 2013/59/5․12․2013  89/618, 90/641, 96/29/, 97/43 և 2003/122/ Եվրադիրեկտիվների մոտարկված ՀՀ օրենսդրության պահանջների ներդրումը․
Էներգետիկ բնագավառի սպասվող զարգացումներին համապատասխան նախադրյալներ կստեղծվեն կոմիտեի անձնակազմի համալրման և գրասենյակային տարածքներով ապահովման համար․
Կնպաստի Երևանի քաղաքի կենտրոնի բեռնաթափմանը։

	6.
	Նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

	
	Նախագծի ընդունման կապակցությամբ լրացուցիչ ֆինանսական միջոցների անհրաժեշտություն և պետական բյուջեի եկամուտներ չեն առաջանա։

	7.
	Այլ իրավական ակտեր ընդունելու և այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին

	
	  Այլ իրավական ակտերում փոփոխությունների և/կամ լրացումների անհրաժեշտությունը չի առաջացնում:

	8.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․

	
	ՀՀ  կառավարության որոշման նախագիծը առնչվում է ՀՀ կառավարության 2021-2026թթ. Գործունեության միջոցառումների ծրագրի «Միջուկային անվտանգության կարգավորման կոմիտե» բաժնի 2-րդ, 3-րդ կետերի հետ։







